
SANOAT KLASTERLARINI 
SHAKLLANISHINING 
SIMULYATSIYA MODELINI 
YARATISH
Xakimov Ziyodulla Axmadovich
TDIU, Marketing kafedrasi dotsenti, DSc

Axmedova Rayxona Jasurbek qizi
TDIU, Marketing kafedrasi tadqiqotchisi
Annotatsiуa: Mazkur maqola sanoat klasterlarini shakllanishining simulyatsiya modeli yaratishga qaratilgan. Klaster 
strategiyasi uzoq muddatli strategiya hisoblanganligi uchun iqtisodiy samaraga tezroq erishish mumkin emas. Shunga 
koʻra maqolada sanoat klasterlari ishtirokchilarning oʻzaro munosabatlarini nafaqat qonuniy balki manfaatli munos-
abatlarni taʼminlaydigan metodologik yondashuvlar taklif etilgan. Klasterlarni shakllantirish uchun rivojlanish sikliga 
monand ravishda samaradorligini taʼminlovchi omillarni aniqlangan. Mazkur omillarning taʼsirida sanoat klasterlarining 
shakllanishi, rivojlanishi va samaradorligiga taʼsir etuvchi omillar dinamik tizim harakatini 50 yillik istiqbolli simulyatsiyasi 
modeli yaratilgan.

Kalit so‘zlar: sanoat klasterlari, iqtisodiy samara, simulyatsiya modeli, dinamik tizim, ishchi kuchi, texnologiya, moliya, 
investitsiya, marketing.
Abstraсt: This article aims to create a simulation model of the formation of industrial clusters. Since the cluster strategy 
is considered a long-term strategy, it is not possible to achieve economic results faster. Accordingly, the article proposes 
methodological approaches that ensure not only legal, but also beneficial relations between the participants of industrial 
clusters. Factors ensuring the effectiveness of the development cycle for the formation of clusters have been determined. 
Under the influence of these factors, a 50-year prospective simulation model of dynamic system behavior of factors 
affecting the formation, development and efficiency of industrial clusters was created.

Keу words: industrial clusters, economic efficiency, simulation model, dynamic system, workforce, technology, finance, 
investment, marketing.
Аннотация: Целью данной статьи является создание имитационной модели формирования промышленных кла-
стеров. Поскольку кластерная стратегия считается долгосрочной стратегией, быстрее достичь экономических 
результатов не представляется возможным. Соответственно, в статье предлагаются методические подходы, обе-
спечивающие не только правовые, но и взаимовыгодные отношения между участниками промышленных кла-
стеров. Определены факторы, обеспечивающие эффективность цикла развития формирования кластеров. Под 
воздействием этих факторов создана 50-летняя перспективная имитационная модель поведения динамической 
системы факторов, влияющих на формирование, развитие и эффективность промышленных кластеров.

Ключевые слова: промышленные кластеры, экономическая эффективность, имитационная модель, динамиче-
ская система, рабочая сила, технологии, финансы, инвестиции, маркетинг.

K I R I S H
Oʻzbekistonda barqaror ijtimoiy-iqtisodiy taraqqiyotni taʼminlash, milliy iqtisodiyotni modernizatsiyalash va 

raqobatbardoshligini oshirishda yetakchi sanoat tarmoqlari salohiyatidan samarali foydalanishga alohida eʼtibor 
qaratilmoqda. Oʻzbekiston toʻqimachilik sanoatida xom-ashyoni toʻliq qayta ishlash sikliga ega boʻlgan 140 dan 
ortiq paxta-toʻqimachilik klasterlari shaklidagi korxonalar faoliyat yuritmoqda va ularda 250 ming aholi ish bilan 
band. Bugungi kunda klasterlarning asosiy maqsadlari ishlab chiqarishni modernizatsiya va diversifikatsiya 
qilish, paxta xom-ashyosini qayta ishlash sanoatini samarali rivojlantirishga yoʻnaltirilgan anʼanaviy modelga 
xos boʻlib, uni global qiymat zanjirida samarali faoliyatni taʼminlash, innovatsiya va raqamli texnologiyalarga 
asoslangan Sanoat 4.0. konsepsiyasiga asoslangan xoʻjalik yuritishga imkon beruvchi modelga transformatsi-
yalash bu boradagi muhim vazifalardan hisoblanadi.

Mazkur vazifalarni samarali hal etish, oʻz navbatida mamlakatda shakllanayotgan sanoat klasterlarini 
xalqaro integratsiyalashuvi, qoʻshilgan qiymat zanjirini yaratish, innovatsion mahsulotlar ishlab chiqarishga 
asoslangan klaster strategiyasidan foydalanish, samaradorligiga taʼsir etuvchi omillarni aniqlash asosid rivo-
jlantirish boʻyicha istiqbol parametrlari va prognoz koʻrsatkichlarini ishlab chiqish muxim tadqiqot yoʻnalishi 
hisoblanadi. 

Sanoat klasterlari faoliyatini muvofiqlashtirish, ularda yuzaga kelayotgan tizimli muammolarni bartaraf etish 
va klaster tuzilmalarini samarali boshqarish mexanizmlari yaratish borasida tizimli ilmiy tadqiqotlar amalga oshiril-
magan. Shuningdek, paxta-toʻqimachilik klasterlari faoliyati samaradorligini yanada oshirish, paxta xom ashyosini 
chuqur qayta ishlash quvvatlarini koʻpaytirish, ushbu jarayonga ilmiy asoslangan usullar va intensiv texnologi-
yalarni keng joriy etish, yuzaga kelayotgan muammolarni oʻz vaqtida bartaraf etish, ularning manfaatlarini davlat 
hokimiyati boshqaruv organlarida himoya qilish tizimini yoʻlga qoʻyish dolzarb vazifalar sifatida qaralmoqda. [1]

Klaster strategiyasi uzoq muddatli strategiya hisoblanadi. Shuning uchun iqtisodiy samaraga sekinroq erishadi. 
Bunda asosiy toʻsiq klaster ishtirokchilari oʻrtasidagi hamkorlikni qonuniy va manfaatli taʼminlaydigan yondashuvlar 
zarur. Kuchli klaster deganda oʻzini oʻzini-oʻzi taʼminlaydigan, tashqi muhit va raqobatbardoshlikka chidamli, jadal 
rivojlanayotgan klasterni tushuniladi. Bunday klasterlar raqobatdosh boʻladi. Kuchli klasterlarni yaratishda ularni 
rivojlanishiga mos boʻlgan muhim omillarni aniqlash samaradorlikni taʼminlash mexanizmlari zarur. [2]

Sanoat klasterlari raqobatbardoshligini taʼminlash uchun samaradorlikka taʼsir etuvchi omillarni kuzatish 
imkonini beradigan dinamik tizim modellaridan foydalanish talab etiladi. 

Sanoat klasterlari dinamik yaʼni harakatdagi murakkab tuzilmalar hisoblanadi. Klasterlarni rivojlanishiga 
esa koʻplab omillarning ijobiy hamda salbiy taʼsirlari kuzatiladi. C.H.Lin, C.M.Tung, C.T.Huang  [3] kabi olimlar 
tomonidan sanoat klasterlarining samaradorligini taʼminlovchi omillarning dinamik tizim harakatini aks ettiruvchi 
modellar tuzilgan. Mazkur tadqiqotlarda texnologik, marketing va moliyaviy omillarning klaster rivojlanishiga 
taʼsirining davriy sxemasi tuzilgan. 

Sanoat klasterlaridagi korxonalar klaster boʻlmaganlarga nisbatan innovatsiyalarni koʻproq amalga oshi-
ruvchilar hisoblanadi, sababi ularda texnologik bilimlar yaxshiroq shakllanadi. Sanoat klasterini shakllantirish 
shartlarida inson resurslari sifati, texnologik bilimlar, kapital, benuqson infratuzilma va texnologiyalar asosiy 
omil ekanligi M.Porterning [4] koʻplab tadqiqotlarida keltirilgan. Biroq, har qanday klasterlarni rivojlanishi uchun 
sabab boʻluvchi omillarni aniqlash va ularni tizimli ravishda oʻrganish muhim vazifa hisoblanadi. Shunga koʻra 
dissertatsiya doirasida dinamik tizim modeli asosida klasterlarni shakllantiruvchi omillar tizimini shakllantirish 
talab etiladi. Omillar tizimini shakllanishi esa klasterlarni uzoq muddatli rivojlanishining simulyatsiya modelini 
qurishga yordam beradi.

Dinamik tizim (DT) – bu metodologiya, vosita va tushunchadir. Ushbu yondashuv Amerikaning Massa-
chuset Texnologiyalar Instituti olimlari tomonidan texnologiya va muhandislik sohalaridagi tadqiqotlarda keng 
qoʻllanilgan. Dinamik tizim – dinamik rivojlanuvchi tizimlarni aks ettiruvchi tuzilmaviy modellar sifatida ham 
qaraladi. Jumladan, Robert dinamik tizim boshqaruvini “tashkiliy va ijtimoiy-iqtisodiy jarayonlardagi oʻzaro 
bogʻliq tizimlarida prinsip va usullarini qoʻllash” deb taʼriflaydi. Dinamik tizimli yondashuv – axborotni qayta 
ishlashni, boshqarish tizimlarini loyihalashtirish va tahlil qilish, qaror qabul qilish jarayonlarini modellashtirish, 
simulyatsiya texnikasi va elektron maʼlumotlarga ishlov berish texnikasi kabilarda keng qoʻllaniladigan metod-
ologik yondashuv sifatida qaralishini Forrester [5] tadqiqotlarida kuzatish mumkin.

Dinamik tizimlar (DT) – bu doimiy oʻzgarib turadigan tizimni hosil qiluvchi elementlar toʻplamidir. Dinamik 
tizimlarda korxonalar faoliyati funksional nuqtayi nazardan emas, tizimdagi harakatlar, oqimlar nuqtayi nazaridan 
koʻrib chiqadi. Tekshiriladigan oqimlar esa mazkur tizimdagi asosiy muammolarni aniqlash va tegishli qarorlar 
qabul qilishga yordam beradi. 

Klasterlarning samaradorligiga taʼsir etuvchi omillarni aniqlashda sifat tadqiqot usullarini qoʻllash lozim. 
Dinamik tizimlar murakkab ijtimoiy-iqtisodiy hodisalar va harakatlarni oʻzaro taʼsirlarini yanada aniqroq tushu
nishga yordam beradi. Dinamik tizim modellaridan sanoat klasterining shakllanishi va rivojlanish boʻyicha 
omillarning ijobiy va salbiy taʼsirini aniqlash uchun simulyatsiya modellarini qurishga ham imkoniyat yaratadi. 
Sanoat klasterlarini rivojlanishiga taʼsir etuvchi omillarning dinamik tizim modelidan foydalanish orqali aniqlashga 
qaratilgan metodologik yondashuv 1-rasmda keltirilgan. 

1-rasm: Sanoat klasterlarini shakllanishining simulyatsiyasi modeli yaratish metodologiyasi [6]

1-rasmda keltirilgan metodologik yondashuv klasterlarni rivojlanishiga taʼsir etuvchi omillarni 4 ta yoʻnalish 
boʻyicha omillar taʼsirini koʻrib chiqishga qaratilgan, ular: ishchi kuchi, texnologiya va innovatsiya, investitsiya 
omillar va marketing omillar. Keltirib oʻtilgan har bir omilning klasterlar rivojlanishiga taʼsiring aniqlash boʻyicha 
dinamik tizim modellari quriladi. Ushbu modellar Vensim PLE simulyatsiya dasturiy vositasidan foydalangan 
holda amalga oshiriladi. Vensim PLE dasturiy paketi asosida olingan modellar asosida omillar taʼsirida sanoat 
klasterlarining 50 yillik istiqboli rivojlanish harakatini kuzatiladi va samaradorlikka taʼsir etuvchi omillar boʻyicha 
qaror qabul qilishga asos boʻlib xizmat qiladi. 

Dinamik tizim modellari asosan menejment va boshqaruv qarorlarini qabul qilishda va uzoq muddatli rivoj
lanish harakatlarini vizual koʻrish imkoniyatini beradi. 

Dinamik tizim metodologiyasiga koʻra tizimni hosil qiluvchi elementlarning oʻzaro bogʻliqligi davriy sxema 
tarzida ifodalaydi. [7] Dinamik tizimning davriy diagrammasi – bu tizimning barcha elementlari va ularning oʻzaro 
taʼsirlarini namoyon etuvchi xaritadir. Tizimning tuzilishi maʼlum bir davr mobaynida shu tizim xatti-harakatlarini 
aniqlashga va tegishli qarorlar qabul qilishga imkon beradi.  [8] Sanoat klasterlari samaradorligini taʼminlovchi 
omillar boʻyicha dinamik tizim modellari klasterlarni boshqarish boʻyicha qaror qabul qilishda asos boʻlib xizmat 
qiladi.

Dinamik tizimni modellashtirish jarayonining ketma-ket bosqichlari quyidagilar:
●	 muammolarni qoʻyilishi; 
●	 muammolarni tushunish va tizimni tavsiflash;
●	 rasmiy modelni ishlab chiqish; 
●	 tizimni tuzish va bogʻliklarini aniqlash.
●	 eng yaxshi tizimni aniqlash. 
Sanoat klasterlari samarali boshqarilishiga taʼsir etuvchi ajratib olingan 4 guruh omillar tasnifi quyidagicha:
1)	 ishchi kuchi omili: klasterni shakllanishi va rivojlanishi har bir sanoat tarmogʻida faoliyat yurituvchi 

kadrlar va ishchi kuchi bilan bogʻliq. Masalan, mehnat resurslari, kadrlar tayyorlash tizimi va tezligi, 
malakali kadrlar soni va boshqalar sanoat klasterini shakllanishi, rivojlanishi hamda samaradorligiga 
taʼsir etadi. 

2)	 texnologiya omillar: bu sanoatning texnologik holati, texnologiyaning tarqalishi, bilim resurslari, tad-
birkorlikning texnologik darajasi va raqobatbardoshligi kabi asosiy omillar klasterlar faoliyati samarador-
ligini belgilab beradi.

3)	 moliyaviy omillar: bu investitsion fondlar, bank muassasalarining kreditlash tizimi, kapitalni jalb qilish 
qobiliyati va asosiy fondlar kabi omillarni oʻz ichiga oladi.

4)	 marketing omillari: ushbu oqimlar sanoatning konsentratsiya jozibadorligi, bogʻliq va qoʻllab-quvvat-
lovchi sohalarning mavjudligi va toʻliqligi, yetkazib beruvchilarning ixtisoslashuvi, bozor salohiyati, talab 
va taklif munosabatlarini oʻz ichiga oladi.

M E T O D O L O G I YA
Sanoat klasterlarining ishchi kuchi, texnologiya, moliya va marketing omillarining taʼsirida rivojlanish dara-

jalarini aniqlash uchun Vensim PLE simulyatsion dasturiy vositasidan foydalangan holda sabab-oqibat bogʻla-
nishlar diagrammasi tuziladi. Vensim PLE simulyatsiya dasturiy vositasidan foydalangan holda sabab-oqibat 
bogʻlanishlar diagrammasini tuzish uchun keltirilgan har bir omilning kiruvchi va chiquvchi parametrlari oʻrnati-
ladi va taʼsir chegaralari oʻrnatiladi. Toʻqimachilik sanoati uchun shakllantiradigan omillarning taʼsirini aniqlash 
boʻyicha 1 foizdan 20 foizgacha boʻlgan chegaralardan foydalaniladi. 

Sabab-oqibat bogʻlanishlar diagrammasini tuzish uchun har bir omilning sharhlab chiqish lozim. 
 1-omil klasterga aʼzo korxonalar hisoblanib, Oʻzbekiston toʻqimachilik korxonalari va ularning klasterlarga 

qoʻshilishi va klasterdan chiqish natijalari boʻyicha oʻzgaruvchilarni kiritishdir. Korxonalar innovatsiya, moliya 
va texnologiya imkoniyatlarini oshirish maqsadida klasterlarga qoʻshiladilar. Shuningdek, toʻqimachilik klas-
terlariga yangi tashkil etilgan korxonalar ham qoʻshilishi mumkin. Yangi qoʻshiladigan korxonalar soni boʻyicha 
chegara qiymatlar belgilanadi . 

 2-ishchi kuchi omillari olinadigan. Ishchi kuchi klasterlarni rivojlanishining asosiy omili hisoblanadi. Ishchi 
kuchining kiruvchi oqimlari sifatida ishchi kuchini shakllantiruvchi oliy taʼlim muassasalari, professional taʼlim 
muassasalari hisoblanadi. Ularni bitirgan talabalarning koʻpayishi esa tarmoqni rivojlanishiga taʼsir etadi. Oliy 
taʼlim va professional taʼlim muassasalarining koʻpayishi ishchi kuchini koʻpayishiga taʼsir etadi va klasterlarning 
rivojlanishiga ijobiy taʼsiri mavjud. Shuning uchun, taʼlim muassasalari va professional taʼlim uchun chegara 
qiymatlar belgilanadi. 

3-texnologik omillar. Texnologiyalarni rivojlanishi klasterlarning samaradorligi ijobiy taʼsiri mavjud. Agar kiruv
chi texnologik innovatsiyalar qanchalik koʻp boʻlsa klasterlar faoliyati samaradorligi shunchalik yuqori boʻladi. 

SBiroq, chiquvchi texnologiyalar ham mavjud boʻlib, ular texnologiyalarning maʼnaviy eskirishi hisoblanadi. Tex-

nologik rivojlanishga amalga oshiriladigan texnologik innovatsiyalar, marketing innovatsiyalari va jarayon inno-
vatsiyalarning ijobiy taʼsiri kuzatiladi. Klasterlar faoliyatini rivojlantirish uchun texnologiyalarni oʻzi yaratmasdan, 
boshqa korxonalardan sotib olinsa, bu xolda texnologik rivojlanish sekinlashadi va klasterlarning samaradorli-
giga salbiy taʼsiri kuzatiladi. Shunga koʻra, tanlangan texnologik omillar boʻyicha chegara qiymatlar belgilanadi.

4-marketing omillaridir. Marketing omillarini klasterlarda ishlab chiqarilayotgan mahsulotlar bozorini oʻzga-
rishi, talab dinamikasi raqobatbardoshlik, taʼminot zanjiri bilan bogʻliq omillar kiradi. Kiruvchi omillar sifatida 
talabning oshishi va chiquvchi omillar sifatida talabning tushishi boʻlib, mazkur oʻzgarishlar klasterlarning rivoj
lanishiga ijobiy va salbiy taʼsiri mavjud. Agar toʻqimachilik klasterlarida ishlab chiqariladigan mahsulotlarga 
boʻlgan talab oshsa, klasterlarning bozor imkoniyatlari oshadi va natijada klasterlar rivojlanadi. Shuningdek, 
bozorlarni konsentratsiyasi, ixtisoslashuv, logistik va taʼminot tizimining samarali tashkil etilishi, raqobatbar-
doshlik darajasining oshishi, klasterlarda ishlab chiqariladigan mahsulotlarga boʻlgan talabni oshiruvchi omillar 
sifatida tanlangan. Biroq, importga yuqori bogʻliqligi kuzatilsa, mahsulotlar raqobatbardoshligi pasayib borsa, 
yetkazib berish xarajatlari oshib borsa klasterlar samarasi pasayishiga olib keladi. 

 Toʻqimachilik klasterlarini rivojlanishi va samaradorligiga taʼsir etuvchi ishchi kuchi (malakali mutaxas-
sislarga talab, ilmiy tadqiqot markazlari, oʻqitish tizimi, inson kapital sifati, malakaviy ishchi kuchi resurslari, 
innovatsion qobiliyat), texnologik (texnologiyaning tarqalishi, texnik bilimlar, texnologik daraja, texnologik raqo-
batbardoshlik, qoʻshilgan qiymat zanjiri), moliyaviy (investitsion muhit, investitsion jozibadorlik, moliyaviy resurs 
imkoniyatlari, investor topish imkoniyati, mablagʻ toʻplash qobiliyati, qayta investitsiya fondlari) hamda mar-
keting (bozorni konsentratsiyalashuv darajasi, sanoat ixtisoslashuvi darajasi, yetkazib berish tizimi, mijozni jalb 
qilish qobiliyati) kabi omillar taʼsirida rivojlanishining simulyatsiya modeli quriladi. 

T A H L I L  V A  N A T I J A L A R
Bogʻliq omillarning harakati ifodalovchi matematik modellar Vensim PLE 9.3. dasturidan foydalanilgan 

xolda tuzish talab etiladi. 
Vensim PLE (Personal Learning Edition) asosan tizim dinamikasi modellarini yaratish va simulyatsiya 

qilish uchun moʻljallangan dasturiy vositadir. 
Vensim PLE modellari odatda tizim dinamikasi modellari toifasiga kiradi. Ushbu modellar bir-biriga 

bogʻlangan oʻzgaruvchilar, tenglamalar va oʻzgaruvchilarning vaqt oʻtishi bilan bir-biriga va tashqi omillarga 
javoban qanday oʻzgarishini tavsiflovchi teskari aloqa zanjirlarini yaratishga yordam beradi. Tizim dinamikasi 
modellari tizimlarning xatti-harakatlarini simulyatsiya qilish, turli oʻzgaruvchilarning taʼsirini tushunish va model 
natijalariga asoslangan qarorlar qabul qilish uchun ishlatiladi.

Vensim PLE modellarida quyidagi oʻzgaruvchilardan foydalanish imkoniyati mavjud 
Darajali: vaqt oʻtishi bilan toʻplangan miqdorlarni yoki zaxiralarni ifodalovchi oʻzgaruvchilar.
Oqimlar: oʻzgarish surʼatlarini ifodalovchi oʻzgaruvchilar, masalan, darajalarga taʼsir qiluvchi kirish va 

chiqish balansi.
Konstantalar: tenglamalarda qoʻllaniladigan oʻzgarmas qiymatlar yoki parametrlar, shartli birliklar sifatida 

foizlarni ham qabul qilish imkoniyati beradi.
Yordamchi oʻzgaruvchilar: hisob-kitoblar uchun foydalaniladigan, lekin foydalanuvchi tomonidan bevosita 

boshqarilmaydigan oraliq oʻzgaruvchilar.
Mazkur oʻzgaruvchilar orasidagi munosabatlarni tavsiflovchi tenglamalarni belgilash va modelini tuzilishi 

va taxminlar asosida tizim vaqt oʻtishi bilan qanday rivojlanishini koʻrish uchun simulyatsiyalarni bajarishingiz 
mumkin.

 Vensim PLE tizim dinamikasi modellarini yaratish va simulyatsiya qilish vositasi boʻlib, uni turli sohalardagi 
murakkab dinamik tizimlarni tushunish va tahlil qilishni yuqori darajada oshirishga yordam beradi. 

Vensim turli tizimlarning dinamikasini qoʻlga kiritish uchun qayta aloqa zanjirlari, kechikishlar va boshqa 
xususiyatlar bilan ancha murakkab modellashtirish imkonini beradi. Muayyan modellashtirish ehtiyojlaringizga 
qarab, vaqt oʻtishi bilan zaxiralar yoki miqdorlarning toʻplanishini ifodalash uchun daraja oʻzgaruvchilari bilan 
yanada murakkab modellarni yaratishingiz mumkin. 

Simulyatsiya modeli boʻyicha asosiy oʻzgaruvchilarning bogʻliqligini ifodalovchi darajali (levels), yordamchi 
(auxiliaries), chegaraviy (constatnts) oʻzgaruvchilar tanlangan.

2022-yil yakuniy iqtisodiy koʻrsatkichlar natijalariga koʻra toʻqimachilik klasterining shakllanishi va rivoj
lanishining dinamik tizim harakati simulyatsiyasi modeli sinovdan oʻtkazilgan. Simulyatsiya modeli natijalari 
toʻqimachilik klasterlarini shakllanishini orqali malakali mutaxassislar salmogʻining yuqori oʻsishiga erishish 
aniqlangan. Vensim PLE simulyatsiya dasturiy vositasidan foydalangan holda olingan modelning vizual koʻri
nishi 2-rasmda aks etgan. 

2-rasm: Toʻqimachilik klasterlari rivojlanishining dinamik tizim harakati simulyatsiyasi1

Simulyatsiya modeli boʻyicha asosiy oʻzgaruvchilarning bogʻliqligini ifodalovchi darajali (levels), yordamchi 
(auxiliaries), chegaraviy (constatnts) oʻzgaruvchilar tanlangan. Tanlangan oʻzgaruvchilar boʻyicha kiritilgan 
asosiy matematik funksiyalar 2-jadvalda aks etgan. 2022-yil yakuniy iqtisodiy koʻrsatkichlar natijalariga koʻra 
toʻqimachilik klasterining shakllanishi va rivojlanishining dinamik tizim harakati simulyatsiyasi modeli sinovdan 
oʻtkazilgan. Simulyatsiya modeli natijalari toʻqimachilik klasterlarini shakllanishini orqali malakali mutaxassislar 
salmogʻining yuqori oʻsishiga erishish aniqlangan.

2-jadval: Toʻqimachilik klasterining shakllanishi va rivojlanishining dinamik tizim harakati simulyatsiya 
modelining matematik funksiyalari

Oʻzgaruvchilar turi Tanlangan oʻzgaruvchilar Oʻzgaruvchilar qiymatlarini hisoblashning 
matematik funksiyalari

Vaqt Boshlangʻich davr 1 yil, yakuniy davr -50 yil; vaqt oraligʻi – 1 va 5 yil.

darajali “levels”

Einv-bozor muvozanati Einv= INTEG(Ein-Eout,1615)
Kmem-klasterlarga aʼzo korxonalar Kmem= INTEG (Kin-Kout,16600)
Mich-maxsulot ishlab chiqarish Mich= INTEG (Minn-Mout,1707)
Ts-texnologik va innovatsion salohiyat Ts= INTEG (Tin-Tout, 250)
W-ishchilar; W= INTEG (Win-Wout,225000)

1	 Vensim PLE 9.3. dasturidan foydalanib olingan simulyatsiya modeli.

SOʻzgaruvchilar turi Tanlangan oʻzgaruvchilar Oʻzgaruvchilar qiymatlarini hisoblashning 

matematik funksiyalari

yordamchi 
“auxiliaries”

Claster-klasterlarning rivojlanishi; Claster= 
LN(Einv)*LN(Kmem)*LN(Mich)*LN(Ts)*LN(W)

Ein-taklif xajmi; Ein=Einv/100*(Ec+Ecom+Eexp+Ei+Ej+Ekon+El)
Eout-talab hajmi; Eout= Einv/100*(Eimp+Ecost)
Kin-klasterga kirish; Kin=Kmem/100*Kenn
Kout-klasterdan chiqish; Kout=Kmem/100*Kenb
Minn-daromadlar; Minn= Mich/100*(Minv+Mk+Mmfd+Ms)
Mout- xarajatlar; Mout=Mich/100*(Mam+Mih+Msl)
Tin-kiruvchi innovatsiyalar; Tin= Ts/100*(Tjin+Tmin+Ttin)
Tout-texnologik maʼnaviy eskirish Tout= Ts/100*Timpo
Win-ish oʻrinlari; Win= W/100*(Whe+Whein+Wpe+Wpein+Wrd)
Wout-ishdan boʻshaganlar; Wout= W/100*(Wq+Wsal)

chegaraviy 
“constatnts”

Minv-investitsion jozibadorlik; Kenn-yangi korxonalar soni; Mmfd-moliyaviy resurs imkoniyatlari; 
Kenb- bankrot korxonalar; Mk- kreditlash siyosati; Ms-davlat subsidiyalari; Msl-soliqlar; Mih-
ishlab chiqarish xarajatlari; Whe-OTMlar, texnoparklar; Mam-asosiy vositalari amortizatsiyasi; 
Whein-OTM bitiruvchilari; Wpe-professional taʼlim muassasalari; Wpein-professional taʼlim 
muassasalari bitiruvchilari Wrd-ilmiy tadqiqot muassasalari; Ec-raqobatbardoshlik; Wq- taʼlim 
sifati; El-logistika; Wsal-bitiruvchilarning bilim saviyasi; Ei-ixtisoslashuv; Ekon-bozorning 
konsentratsiya darajasi; Ej-mijozlarni jalb etish darajasi; Ecom-raqobat muhiti; Ttin-texnologik 
innovatsiyalar; Eimp-import; Tmin-marketing innovatsiyalari; Eexp-eksport; Tjin-jarayon 
innovatsiyalari; Ecost-yetkazib berish xarajatlari; Timpo-xorijiy texnologiyalarni sotib olish;
Mazkur oʻzgaruvchilar boʻyicha kiritilgan shartlar:
Oʻzgarish darajasi 1 % shartli, oʻzgarish chegarasi [0;20] %

Manba: muallif ishlanmasi

Klasterlar rivojlanishiga yuqori taʼsirga ega boʻlgan omil Innovatsiyalar hisoblanib, jarayon innovatsiyala-
rining bir foizga oʻzgarishi klasterlar samarasini 2,5 %ga, texnologik Innovatsiyalarning bir foizga oʻzgarishi 
samarani 5,6 foizga %ga, marketing innovatsiyalaring 1 foizga oʻzgarishi esa, klasterlar samarasini 3,4 foizga 
oshirishi aniqlangan. Klasterlarning innovatsion faoliyatining 1 foizga oʻzgarishi natijasida har besh yilda klas-
terlar samaradorliging oʻzgarish dinamikasi 3-rasmda aks etgan. 

 

3-rasm: Toʻqimachilik klasterlarini rivojlanishining dinamik tizim modeli asosida olingan natijalar (2022-yil 
boshlangʻich yil)2

Simulyatsiya modeli asosida barcha omillarning 2022-yil boʻyicha natijalariga koʻra 0 foizdan 20 foizgacha 
boʻlgan oʻzgarishlari asosida klasterlarning umumiy samarasini (mahsulot ishlab chiqarish, eksport koʻlamini 
oshishi, sinergiya taʼsiri) vizual aniqlash imkoniyatini yaratib bergan. 

Dinamik tizim modellari asosida klasterlarni shakllanishiga taʼsir etuvchi omillar barcha sanoat tarmoqlariga 
turlicha taʼsiri kuzatiladi. Shunga muvofiq toʻqimachilik sanoatida klasterlarni shakllanishi va kuchli klasterlarga 
aylanishi boʻyicha aniq ilmiy asoslangan strategiyalar belgilab olish muhim yoʻnalishlardan biridir.

2	 Muallif tomonidan tuzilgan

X U L O S A  V A  T A K L I F L A R
Sanoat klasterining shakllanishi, rivojlanishi va samaradorligi boʻyicha toʻrtta davriy sabab-oqibat bogʻlan-

ishlarning dinamik tizim modellarini tuzish asosida bir qator xulosalarni keltiradi:
Ham individual, ham keng qamrovli klaster samarasini yuzaga chiqaruvchi dinamik tizimlar tavsiflandi. 

Ularning barchasi klasterlarning rivojlanishi borasida omillarni ajratib olishga imkoniyat yaratadi. 
Sanoat klasterlarining shakllanish bosqichida davlat tomonidan klasterlar uchun malakali kadrlar tayyor-

lashga koʻmaklashishi lozim. Rivojlanish bosqichida esa klasterlar uchun malakali kadrlar tayyorlashda oʻzlari 
tomonidan amalga oshirilishi lozim. Agar ilmiy tadqiqot va kadrlar tayyorlashda klasterlar davlat koʻmagiga 
tayansa, klaster samaradorligi pasayib boradi. Shunga qoʻra, klasteri samarasi ilmiy tadqiqot markazlari va 
universitetlar faoliyati klasterlar tomonidan tashkil etishi va maqsadli moliyalashtirilishi lozim. 

Sanoat klasterining texnologik omillar klaster boʻlmagan sanoat tarmoqlariga nisbatan ijobiy samarasi 
kuzatiladi. Klasterlarning texnologik imkoniyatlari oʻzlari tomonidan yaratiladigan texnologiyalarga asoslan-
gandagina yuqori samara beradi. Bunga ilmiy tadqiqot muassasalari va taʼlim muassasalari orqali erishiladi. 
Klasterlarning shakllanish bosqichida texnologiyalar boʻyicha davlat koʻmagi yoki boshqa mamlakatlar tex-
nologiyalariga asoslangan holda texnologik taʼminotni amalga oshirish mumkin. Agar bu jarayon davom etsa 
klasterlar samarasi pasayadi. Chunki bu qoʻllab-quvvatlovchi muhit texnologik qaramlikka olib keladi. 

Sanoat klasteri investitsion imkoniyatlari klaster boʻlmaganlarga nisbatan yuqori hisoblanadi. Investitsion 
jozibadorlik klasterlarning texnologik zanjirini mukammalligi va ishlab chiqarish salohiyatining yuqori ekanligi 
bilan bogʻliq. Klasterlar investitsiyalarni asosiy tortuvchisi hisoblanadi.

Sanoat klasterida marketing imkoniyatlari klaster boʻlmaganlarga nisbatan samarali boʻladi. Chunki mijozlar 
bilan ishlash, isteʼmolchilarning barcha segmentlarida faoliyat yuritish imkoniyati keng boʻladi. 

Sanoat klasterlarini shakllantirish orqali innovatsiyalarga asoslangan sanoat hablarini rivojlanadi. Shu
ningdek, klasterlar bilimlarni boshqarishni qoʻllab-quvvatlovchisi boʻlganligi sababli korxonalarning raqobatbar-
dosh ustunligini saqlab qolish imkoniyatlari keng hisoblanadi. Sanoat klasterlari tarmoqlarning geografik joy-
lashuvidan kelib chiqadi. Bundan tashqari, klasterlarning yagona texnologik zanjirda faoliyat yuritishi bozorda 
raqobatdosh ustunlik yaratishning asosiy hisoblanadi. Shunga qaramay, sanoat klasteri samarasiga turli omillar 
taʼsir qiladi. Tadqiqot doirasida koʻrib oʻtilgan ishchi kuchi, texnologiya, moliyaviy va marketing omillarini oʻz 
ichiga olgan toʻrtta sabab-bogʻlanishlarning dinamik tizimi sanoat klasteri samaradorligiga taʼsir etuvchi omil-
larini aniqlab olish imkoniyatini yaratib beradi. Shu sababli, sanoat klasteri samaradorligiga aloqador boʻlgan 
murakkab munosabatlarni dinamik tizim modellari ularni rivojlanishi va samarali faoliyatini taʼminlashning me
todologik yonashuvi sifatida qarash imkonini beradi.

Dinamik tizim modellari asosida klasterlarni shakllanishiga taʼsir etuvchi omillar barcha sanoat tarmoqlariga 
turlicha taʼsiri kuzatiladi. Shunga muvofiq toʻqimachilik sanoatida klasterlarni shakllanishi va kuchli klasterlarga 
aylanishi boʻyicha aniq ilmiy asoslangan yoʻnalishlarni belgilab olish muhim yoʻnalishlardan biridir.

